
Пікірсайысшылар - Қызылжарда
Облыс орталығындағы Манаш Қозыбаев атындағы Солтүстік Қазақстан университетінде "Мәңгілік Ел" атты республикалық пікірсайыс турнирі өтті. Астана қаласындағы "Студенттік өзін-өзі басқару және даму одағы" корпоративтік қорының мұрындық болуымен өткен шараға еліміздің 13 облысынан 32 команда қатысты.
Шараның салтанатты ашылу рәсімінде "Студенттік өзін-өзі басқару және даму одағы" корпо-ративтік қорының атқарушы директоры Кәмила Рахматуллина, облыстык, Жастар саясаты мәселелері жөніндегі басқармасының басшысы Виктор Молодовский, "Нұр Отан" партиясы қалалық филиалы төрағасының бірінші орынбасары Владимир Витченко сөз алып, жастарға сәттіпіктіледі.
Екі күндік шара барысында жергілікті тілшілердің сауалдарына жауап берген корпоративтік қордың өкілі Жанерке Абаева "Мәңгілік Ел" республикалық пікірсайыс турнирі мемлекеттік тілді насихаттау және мемлекеттік жастәр саясатын іске асырудың өзекті проблемаларын талқылау мақсатында, британдық парламент және Пинкольн Дуглас форматында өтетіндігін хабарлады.
Жалпы   алғанда,   екі  күнге созылған респубпикалык, турнир 12 тақырып бойынша өтті. Онда Қазақстанның дамуы, "ЭКСПО-2017" халықаралық кермесін өткізу, сондай-ақ, ауылдардағы жастардың белсенділігін ынталандыру, ЖОО түлектерін жұмыспен қамтуға, жастарды қолжетімді тұрғын үймен қамтамасыз етуге қолдау көрсету сияқты мәселелер талқыпанды.
Турнирдің қорытындысы бойынша Л.Н. Гумилев атындағы Еуразия" үлттык, университетінің студенттері Маржан Анламас пен Нұртілеу Амангелдінің "Ұлттық идея" фракциясы жеңімпаз атанды. Екінші орынға "Голландия" фракциясының өкіпдері Абай Отарбаев пен Дәулет Елтох ие болса, "Қазақстан құрамасы" фракциясында өнер көрсеткен Кәкен Асқар мен Әділет Сембіге үшінші орын бұйырды.

